
 
 

 

Duela gutxi jakin izan  dugu Siemens-Gamesak Agoizko lantegia itxiko duela eta 239  
langile kaleratuak izango direla "epe luzerako lehiakortasuna hobetzeko". 

  

Hainbat etxarriarrek bertan egiten dute lan,  beraz,  Etxarriko udalari zuzenean eragiten 
dion erabakia da eta onurak handitzeko deslokalizazioan soilik oinarritzen den 
enpresa-erabakiak izango dituen ondorio larriek, Agoitzen baita Nafarroa osoan,  
kezkatzen gaituzte. 

 

COVID-19aren  pandemiaren ondorioz, krisi sozial eta ekonomiko garai honetan, 
politika publikoaren erdigunean pertsonak jarri behar dira eta sektore pribatuekin 
batera indarrak batu,  bertako  ekonomiari eta Nafarroako biztanleen lanpostuei tinko 
heltzeko. Siemens-Gamesaren erabakia kolpe gogorra da, eta horren aurka egin behar 
dugu. 
 

Gure elkartasuna adierazi nahi diegu  enpresa-erabaki honek eragiten dien langileei,  
haien familiei eta, oro har, eremu osoari ere, oso zigortuta baitago despopulazioagatik. 

 

2019an, 140 milioi euroko mozkin garbia izan zuen lantegi bat itxi eta 239 langile 
kaleratzeko erraztasuna kezkagarria da, are gehiago jakinda Gamesak, nafartarren 
diruari esker eman zituela lehen urratsak. 

 
Foru Komunitate osoko biztanleekin udal moduan dugun kompromezua kontutan 
izanda, Agoizko lantegiko lanpostuak mantendu  eta produkzioarekin jarraitzeko, 
Nafarroako Gobernuari  egoera honetan  esku har dezala eskatzen diogu. 

 
Gamesako langileei gure elkartasuna adierazi  nahi diegu ere  eta maila sozial eta 
lokalean ezinbestekoak diren lanpostuak mantentzeko egiten duten  borrokari gure 
babesa eman nahi diogu. 
 

Amaitzeko, beharrezkoak diren osasun eta segurtasun neurri guztiak hartuz,  Agoizko 
Siemens-Gamesa enpresako langileei laguntzera animatzen ditugu herritarrak . 

Etxarri Aranatz, 2020ko uztailak 15an. 

 

 


